
விஶ்வாகர்மோபநிஷத்

அத² விஶ்வாகர்மோபநிஷத் ।
ஜ்யோதிர்மயம் ஶாந்தமயம் ப்ரதீ³ப்தம், விஶ்வாத்மகம் விஶ்வஜிதந்நிரீஶம் ।
அத்³யந்தஶூந்யம் ஸகலைகநாத²ம், ஶ்ரீவிஶ்வகர்மாணமஹம் நமாமி ॥
ௐ விஶ்வகர்மா தி³ஶாம் பதி:ஸ ந: பஶூந்பாது ஸோऽஸ்மாந்பாது தஸ்மை நம: ।
ப்ரஜாபதிகத்³ரோ வருணோऽக்³நிர்தி³ஶாம்பதி:ஸ ந:
பஶூந்பாது ஸோऽஸ்மாந்பாது தஸ்மை நம:॥
அத² புருஷோ ஹ வை விஶ்வகர்மணோ காமயத ப்ரஜா:ஸ்ரு’ஜேயேதி ।
விஶ்வகர்மண: ப்ராணோ ஜாயதே மந:ஸர்வேந்த்³ரியாணி ச ।
க²ம் வாயுர்ஜ்யோதிராப: ப்ரு’தி²வீ விஶ்வஸ்ய தா⁴ரிணீ ॥
விஶ்வகர்மணோ ப்³ரஹ்மா ஜாயதே । விஶ்வகர்மணோ ருத்³ரோ ஜாயதே ।
விஶ்வகர்மணோ நாராயணோ ஜாயதே । விஶ்வகர்மண: ப்ரஜாபதய: ப்ரஜாயந்தே ।
விஶ்வகர்மணோ த்³வாத³ஶாதி³த்யா ருத்³ரா வஸவ:ஸர்வே தே³வதா:ஸர்வே
ரு’ஷய:ஸர்வாணி ச²ந்தா³ம்ஸி ஸர்வாணி பூ⁴தாநி வா ஸமுத்பத்³யந்தே ।
விஶ்சகர்மணி ப்ரவர்த⁴ந்தே । விஶ்வகர்மணி ப்ரலீயந்தே ।
ௐ அத² நித்யோ தே³வோ ஏகோ விஶ்வகர்மா । யோ தே³வாநாம் நாமதா⁴ரீ
ஏக ஏவ விஶ்வகர்மா । விராட விஶ்வகர்மா ।ஸ்வராட்³விஶ்வகர்மா ।
ஸம்ராட்³விஶ்வகர்மா ।
அத² ருத்³ரோ விஶ்வகர்மா । ப்³ரஹ்மா விஶ்வகர்மா । ஶிவஶ்ச
விஶ்வகர்மா । விஷ்ணுஶ்ச விஶ்வகர்மா । ஶக்ரஶ்ச விஶ்வகர்மா ।
த்³யாவாப்ரு’தி²வ்யௌ ச விஶ்வகர்மா । காலஶ்ச விஶ்வகர்மா ।
தி³ஶஶ்ச விஶ்வகர்மா । தி³க்சக்ரஶ்ச விஶ்வகர்மா । அக்³நிஶ்ச விஶ்வகர்மா ।
ஊர்த்⁴வஶ்ச விஶ்வகர்மா । அத⁴ஶ்ச விஶ்வகர்மா । அவாந்தரஶ்ச விஶ்வகர்மா ।
அந்தர்ப³ஹிஶ்ச விஶ்வகர்மா । விஶ்வகர்மணோ நிராக்ரு’தி: ।
விஶ்வகர்மண ஏவேத³ம் ஸர்வம் யத்³பூ⁴தம் யச்ச ப⁴வ்யம் ।

நிஷ்கலங்கோ நிரஞ்ஜநோ நிர்விகல்போ நிராக்²யாத:॥
ஶுத்³தா⁴த்³வைதைகோ விஶ்வகர்மா, ந த்³விதீயோऽஸ்தி கஶ்சித் ।
ய ஏவம் வேத³ஸ விஶ்வகர்மாரோ ப⁴வதி ॥
ௐ இத்யக்³ரே வ்யாஹரேத் । நமேதி பஶ்சாத் । விஶ்வகர்மணே:இதி உபரிஷ்டா²த் ।
ௐ இத்யேகாக்ஷரம் நம இதி த்³வே அக்ஷரே விஶ்வகர்மண இதி பஞ்சாக்ஷராணி ॥ ௐ॥
விஶ்வகர்மண இதி ஷட³க்ஷராணி ।
ௐ நமோ விஶ்வகர்மண இத்யஷ்டாக்ஷரம் பத³ம் த்⁴யாயேதி ।
அந ப்ரப்³ரவஸ்ஸர்வ ஆயுரோத ।
விந்த³தே ப்ராஜாபத்யம் ராயஸ்போஷகம் கௌ³பத்யம் ॥
ததோ அம்ரு’தத்த்வமஶ்நுதே । இதி ஏவம் வேத³ ।
ப்ரத்யகா³நந்த³ ப்³ரஹ்ம புருஷம் ப்ரணவஸ்வரூபம் ।
அகார, உகாரோ, மகார இதி । தாநேகதா⁴ரமமரத்ததே³தத்³கோ³மிதி ।
யமுக்த்வா முச்யதே யோகீ³ ஜந்மஸம்ஸாரப³ந்த⁴நாத் ॥
ௐ நமோ விஶ்வகர்மண இதி மமோபாஸக:ஸாயுஜ்யே க³மிஷ்யதி ।
ததி³த³ம் பரம் புண்ட³ரீகம் விஜ்ஞாந த⁴நம் ।
தஸ்மாத் ததி³தா³வந்மாத்ரம் ப்³ரஹ்மண்யோ விஶ்வகர்மோம் ।
ஸர்வபூ⁴தஸ்த²மேகம் விஶ்வகர்மாணம் காரணரூபம் மகார
பரவிஶ்வப்³ரஹ்மோம் । பத³ம் விஷ்டாவாக்²யமிதி தேऽபி
விஶ்வகர்மாக்²யோபநிஷத³ம் । யோ ஹ வை விஶ்வகர்மண்யோபநிஷத³மதீ⁴தே ।
ஸர்வேப்⁴யோ பாபேப்⁴யோ விமுக்தோ ப⁴வதி ।ஸ ஸர்வேப்⁴ய: விமுக்த:
ஸர்வாந்காமாநவாப்நோதி । ப்³ரஹ்மத்வம் ச க³ச்ச²தி । இத்யுபநிஷத் ॥
ௐ ஶாந்தி: ஶாந்தி: ஶாந்தி:॥

